1. Dandin: Kavyadarsa, Paricchedas 1 & 2 (6th-7th century)

2. Bhamaha: Kavyalamkara (7th century)

3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti

5. Anandavardhana: Dhvanyaloka (820-890)

6. Abhinavagupta’s Locana (950 - 1020) and 7. Ramasaraka’s Balapriya (modern published in 1940)

8. Kuntaka: Vakroktijivita, with auto-commentary (950-1050)

9. Mammata: Kavyaprakasa (11th century)

#<विनोक्तिः सा विनान्येन यत्रान्यः सन्न नेतरः   ।>#

क्वचिदशोभनः क्वचिच्छोभनः  । क्रमेणोदाहरणं ----
     {अरुचिर्निशया विना शशी शशिना सापि विना महत्तमः  ।
     उभयेन विना मनोभवस्फुरितं नैव चकास्ति कामिनोः  । ।४९६ । ।}

                    %<(गोविन्दठक्कुर काव्यप्रदीप)>%

     {मृगलोचनया विना विचित्रच्व्यवहारप्रतिभाप्रभाप्रगल्भः  ।
     अमृतद्युतिसुन्दराशयोऽयं सुहृदा तेन विना नरेन्द्रसूनुः  । ।४९७ । ।}

                    %<(ऱुय्यकऽसालङ्कारसर्वस्व ५०)>%

10. Mammata: Kavyaprakasa [Karikavali]

विनोक्तिः सा बिनान्येन यत्रान्यः सन्न नेतरः   ।
11. Vamanacarya Ramabhatta Jhalakikar’s Balabodhini commentary

(सू- १७०)
#<सा सहौक्तिः सहार्थस्य बलादेकं द्विवाचकं  । ।११२ । ।>#

एकार्थाबिधायकमपि सहार्थबलात्यतुभयस्याप्यवगमकं सा सहोक्तिः  ।
यथा सह दिअहणिसाहिं दीहरा सासदण्डा सह मणिवलयेहिं बाप्पधारा गलन्ति  ।
तुह सुहा विओए तीअ उव्विग्गिरीए सह अ तणुलदाए दुब्बला जीविदासा  । । ४९५  । ।
श्वासदण्डादिगतं दीर्गत्वादि शाब्दं दिवसनिशादिगतं तु सहार्थसामर्थ्यात्प्रतिपद्यते  । ।
(सू- १७१)
12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

16. Rajasekhara: Kavyamimamsa (10th century)

17. Rudrabhatta: Srngaratilaka (1000 AD)

18. Ruyyaka [Rajanaka]: Alamkarasarvasva, Sutras 1-34 (1150)

सूत्र ३१:
सहोत्किप्रतिभटभूतां विनोक्तिं लक्षयति -  ।
विना किञ्चिदन्यस्य सदसत्त्वाभावो विनोक्तिः  । । ३१  । ।
सत्त्वस्य शोभनत्वस्याभावोऽशोभनत्वं  ।
एवमसत्त्वस्याशोभनत्वस्याभावः शोभनत्वं  ।
तेद्वे सत्त्वासत्त्वे यत्र कस्यचिदसंनिधानान्निबध्येते सा द्विधा विनोक्तिः  ।
अत्र च शोभनत्वाशोभनत्वसत्तासत्तायामेव वक्तव्यायामसत्तामुखेनाभिधानमन्यनिवृत्तिप्रयुक्ता तन्निवृत्तिरिति ख्यापनार्थं  ।
एवं चान्यानिवृत्तौ विधिरेव प्रकाशितो भवति  ।
आद्या यथा -
ऽविनयेन विना का श्रीः का निशा शशिना विना  ।
रहिता सत्कवित्वेन कीदृशी वाग्विदग्धता  । ।
__________

अत्र विनाशब्दमन्तरेणापि विनार्थविवक्षा यथाकथञ्चिन्निमित्तीभवति यथा सहोक्तौ सहार्थविवक्षा  ।
एवं च -
ऽनिरर्थकं जन्म गतं नलिन्या यथा न दृष्टं तुहिनांशुबिम्बं  ।
उत्पत्तिरिन्दोरपि निष्फलैव न येन दृष्टा नलिनी प्रबुद्धा  । ।
इत्यादौ विनोक्तिरेव  ।
तुहिनांशुदर्शनं नलिनीजन्मनोऽशोभनत्वप्रतीतेः  ।
इयं च परस्परविनोक्तिभङ्ग्या चमत्कारातिशयकृत् ।
यथोदाहृते विषये  ।
__________

द्वितीया यथा -
ऽमृगलोचनया विना विचित्रव्यवहारप्रतिभाप्रभाप्रगल्भः  ।
अमृतद्युतिसुन्दराशयोऽयं सुहृदा तेन नरेन्द्रसूनुः  । ।
अत्राशोभनत्वाभावः शोभनपदार्थप्रक्षेपभङ्ग्योक्तः  ।
शैषा द्विधा विनोक्तिः  ॥
19. Jayaratha’s Vimarsini ((1150-1200 AD)

सूत्र ३१ः
#<

सहोत्किप्रतिभटभूतां विनोक्तिं लक्षयति -  ।
विना किञ्चिदन्यस्य सदसत्त्वाभावो विनोक्तिः  । । ३१  । ।
सत्त्वस्य शोभनत्वस्याभावोऽशोभनत्वं  ।
एवमसत्त्वस्याशोभनत्वस्याभावः शोभनत्वं  ।
तेद्वे सत्त्वासत्त्वे यत्र कस्यचिदसंनिधानान्निबध्येते सा द्विधा विनोक्तिः  ।
अत्र च शोभनत्वाशोभनत्वसत्तासत्तायामेव वक्तव्यायामसत्तामुखेनाभिधानमन्यनिवृत्तिप्रयुक्ता तन्निवृत्तिरिति ख्यापनार्थं  ।
एवं चान्यानिवृत्तौ विधिरेव प्रकाशितो भवति  ।
आद्या यथा -
ऽविनयेन विना का श्रीः का निशा शशिना विना  ।
रहिता सत्कवित्वेन कीदृशी वाग्विदग्धताऽ  । ।>#

--------------------

३१ः
प्रतिभटभूतामिति प्रतिपक्षभूतां  ।
अत एवैतदनन्तरमेतल्लक्षणं  ।
तदेवाह-विनाकिञ्चिद्त्यादि  ।
एतदेव व्याचष्टे-सत्त्वस्येत्यादिना  ।
कस्यचिदिति यत्र यादृशो विवक्षितस्तस्येति  ।
ननु चात्र सत्त्वासत्त्वयोर्विधिमुखेनैव वाच्यत्वे किमिति प्रतीतिवैषम्यदायिना निषेधमुखेन निर्देशः कृत इत्याशद्वयाह-अत्र चेत्यादि  ।
तच्छब्देन सत्त्वासत्त्वयोः प्रत्यवमर्शः  ।
अन्यनिवृत्तिप्रयुक्तेन तन्निवृत्तिल्यापनेनापि किं भवतीत्याशङ्क्याह-एवं चेत्यादिना  ।
अन्यस्य कस्यचिदनिवृत्तौ सत्तमसत्त्वमेव वा भवतीत्यर्थः  ।
आद्येति असत्त्वनिबन्धनोक्तिः  ।
का श्रीर्न काचिच्छ्रीरिति श्रियो विरहोऽसद्भावः  ।
विनयासद्भावेऽपिश्रियोऽसद्भावोऽस्तीत्येतदभिधानं श्रियोऽसत्त्वे पर्यवस्यतीति विनयनिवृत्तिप्रयुक्तं श्रियोऽसत्त्वमुक्तं  ।
एवं विनयस्यानिवृत्तौ श्रियः सत्त्व एव विधिः प्रकाशितो भवतीति विनय एवं भरबन्धः कार्यः  ।
एवमन्यत्रापि ज्ञेयं  ।
अन्ये चात्र वास्तवत्वंमन्यमानाः- 
ऽतस्याः शैत्यं विना ज्योत्स्ना पुष्पर्द्धिः सौरभं विना  ।
विनोष्णत्वं च हुतभुक्त्वां विना प्रतिभासतेऽ  । ।
इत्यत्र विनोक्त्यलङ्कारत्वमाहुः  ।
अत्र हि ज्योत्स्त्रादीनां शैत्यादिना नित्यमविभावेऽपि विनाभाव उपनिबद्धः  ।
यदाहालङ्कारभाष्यकारः-"नित्यसंबद्धानामसंबन्धवचन विनोक्तिः" इति विनोक्तिरूपसंख्यास्यतेऽ इति  ।
ग्रन्थकृता पुनरियं चिरन्तनलक्षितत्त्वाल्लक्षिता  ।
__________

३१ ।१ः
#<

अत्र विनाशब्दमन्तरेणापि विनार्थविवक्षा यथाकथञ्चिन्निमित्तीभवति यथा सहोक्तौ सहार्थविवक्षा  ।
एवं च -
ऽनिरर्थकं जन्म गतं नलिन्या यथा न दृष्टं तुहिनांशुबिम्बं  ।
उत्पत्तिरिन्दोरपि निष्फलैव न येन दृष्टा नलिनी प्रबुद्धाऽ  । ।
इत्यादौ विनोक्तिरेव  ।
तुहिनांशुदर्शनं नलिनीजन्मनोऽशोभनत्वप्रतीतेः  ।
इयं च परस्परविनोक्तिभङ्ग्या चमत्कारातिशयकृत् ।
यथोदाहृते विषये  ।>#

--------------------

३१ ।१ः
यथाकथञ्चिदिति  ।
यद्यपि यथा सहशब्दं विनापि सहार्ये तृतीयास्ति तथा विनाशब्दंविनापि द्वितीयादीनां विनार्थे सद्भावोऽस्ति, तथापि वाक्यार्थपर्यालोचनसामर्थ्यात्तदर्थः पर्यवस्यतीत्यस्य भावः  ।
सहशब्दं विनापि सहार्थविवक्षा यथा - 
ऽविवृण्वता सौरभरोरदोषं बन्दिव्रतं वर्णगुणैः स्पृशन्त्या  ।
विकस्वरे कस्य न कर्णिकारे घ्राणेन दृष्टेर्ववृधे विवादःऽ  । ।
अत्र घ्राणेन सहेति तत्प्रयोगं विना तत्प्रतीतावेव विश्रान्ते  ।
एवं चेति  ।
यस्माद्विनाशब्दं विनापि तदर्थविवक्षा भवतीत्यर्थः  ।
यथोदाहृत इति निरर्थकमित्यादौ  ।
यथा वा - 
ऽहंसण सरेहिं विणा सराण सोहाविणा ण हंसेहिं  ।
अण्णोण्णं चिअ ई अप्पाणं णवरं गरुएन्तिऽ  । ।
(ऽहंसानां सरोभिर्वना सरसां शोभा विना च हंसैः  ।
अन्योन्यं चैवेते आत्मानं केवलं गरयन्तिऽ)  । ।
__________

३१ ।२ः
#<

द्वितीया यथा -
ऽमृगलोचनया विना विचित्रव्यवहारप्रतिभाप्रभाप्रगल्भः  ।
अमृतद्युतिसुन्दराशयोऽयं सुहृदा तेन नरेन्द्रसूनुःऽ  । ।
अत्राशोभनत्वाभावः शोभनपदार्थप्रक्षेपभङ्ग्योक्तः  ।
शैषा द्विधा विनोक्तिः  ।>#

--------------------

३१ ।२ः
द्वितायेति शोभनत्वनिबन्धनोक्तिः  ।
20. Vidyacakravartin’s Samjivani

अथ विनोक्त्यौ सङ्गतिमाह-सहोक्तिप्रतिभटेत्यादि-प्रतिभटभूतां प्रतियोगिभूतां  ।
तत्र सूत्रम्-
#<विना कञ्चिदन्यस्य सदसत्त्वाभावो विनोक्तिः  । ३०  । ।>#

व्याचष्टेसत्त्वस्येत्या(दि)  ।
(व्यत्ययेनाभावशब्दार्थौ)प्रत्येकमभिसम्बध्येते  ।
शोभनत्वाभावोऽशोभनत्वं तत्त्वाभावः शोभनत्वमिति  ।
कञ्चिदर्थं विना यत्र शोभनत्वं नास्ति सैका विनोक्तः  ।
यत्र त्वशोभनत्वं नास्ति सान्येति द्विरूपेयमित्यर्थः  ।
ननु कस्मिंश्चित्तत्त्वासत्वे इत्येतावतैव पर्यात्पौ (किं?)निषेधद्वयाश्रयणगौरवेणोत्यत आह-अत्र चेत्यादि  ।
अन्यनिवृत्तिप्रयुक्तेति  ।
अन्यनिवृत्तिश्चेत्सदसत्त्वनिवृत्तिं न प्रयोजयति  ।
तदा न विनोक्त्यलङ्कारः  ।
न ह्यस्मिन्सति तत्त्वमसत्त्वंवेत्युक्तौ विच्छित्तिः काचित् ।
अतोऽन्यनिवृत्तिप्रयुक्ता सदसत्त्वनिवृत्तिरेव विनोक्त्यलङ्कारः इति भावः  ।
अस्मिन्सति सत्त्वमसत्त्वं चेति वस्तुविधिः , सत्त्वलङ्कारफलत्वेन प्रात्पे प्रकाश्यत इत्याह-एवं चान्यनिवृत्तावपि इत्यादि  ।
द्विरूपाया अपि परिपाट्योदाहरणं - विनयेति  ।
अत्र विनयशशिसत्कत्वनिवृत्त्या श्रीनिशाविदग्धा (धता)नि वृत्तिरिति सत्त्वाभावोदाहरणं  ।
विनयादिषु च सत्सु श्रीप्रभृतिसद्भावः फलत्वेन प्रकाश्यते  ।
तदिदमभिसन्धायाह-अत्र विनयादीत्यादि  ।
विनादि शब्दाभावे तदर्थं सद्भावे विनोक्तिरेवेति व्युत्पादयितुमाह-अत्र विना शब्द इत्यादि  ।
यथा सहोक्ताविति  ।
सहोक्तावप्ययं न्याय इति यावत् ।
अत्रोदाहरति-निरर्थकं जन्मेति  ।
अत्र तुहिनाशुदर्शनं विना नलिनीजन्म न शोभनमिति प्रतीयते  ।
अतो विनोक्तिः इयं  ।
विनाशब्दानुपादाने त्वार्थीति विशेषः  ।
तदिदमभिसन्धायाह-इत्यादौ विनोक्तिरेवेत्यादि  ।
अत्र च हेतुहेतुमद्भावव्यक्तयो विनोक्तेरेव विच्छित्तिविशेषाधायकः न पुनरलङ्कारान्तरमित्याह-इयं च परस्परेत्यादि  ।
उदाहृतविषय इति  ।
निरर्थकं जन्मेत्ययमुदाहृतो विषयः  ।
मृगलोचनयेति  ।
लोके हि मृगलोचनां विना विचित्रव्यवहारप्रतिभाप्रागल्भ्यं नास्ति सुहृदा विना च सुन्दराशयत्वं  ।
अस्य तु नरेन्द्रसूनोर्न तयेति श्लोकार्थः  ।
असत्त्वा भावं दर्शयति-अत्राशोभनत्वाभावादित्यादि  ।
प्रतिभाप्रागल्भ्यं सुन्दराशयत्वं च शोभनपदार्थौ  ।
निगमयति-सैषा द्विधेति  ।
सदसत्त्वनिवृत्तिश्चेन्निवृत्त्यान्यस्य वर्ण्यते  ।
तदा द्विधा विनोक्तिःस्पाद्विधिरत्र फलं भवेत् । ।
अथ विशेषणविच्छित्तिमूलौ समासोक्तिपरिकरौ प्रस्तौति - अधुना विशेषणेति  ।
विशेषण विच्छित्तिश्च द्विरूपा साभ्यं साभिप्रायता च  ।
21. Jayadeva [alias Piyusavarsa]: Candraloka (1200 AD)

विनोक्तिश्चेद्विना किंचित्प्रस्तुतं हीनं उच्यते   ।
विद्या हृद्यापि सावद्या बिना विनयसम्पदं  । । ५.६०  । ।
22. Visvanatha kaviraja: Sahityadarpana ) (1384 AD)

#<विनोक्तिर्यद्विनान्येन नासाध्वन्यदसाधु वा  । । साहित्यदर्पण १०.५५  । ।>#

नासाधु अशोभनं न भवति  ।
एवं च यद्यपि शोभनत्व एव पर्यवसानं तथाप्यशोभनत्वाभावमुखेन शोभनवचनस्यायमभिप्रायो यत्कस्यचिद्वर्णनीयस्याशोभनत्वं तत्परसन्निधेरेव दोषः  ।
तस्या पुनः स्वभावतः शोभनत्वमेवेति  ।
यथा--"विना जलदकालेन चन्द्रो निस्तन्द्रतां गतः  ।
विना ग्रीष्मोष्मणा मञ्जुर्वनराजिरजायत"  । ।
"असाध्वशोभनं यथा--
"अनुयान्त्या जनातीतं कान्तं साधु त्वया कृतं  ।
का दिनश्रीर्विनार्केण का निशा शशिना विना"  । ।
"निरर्थकं जन्म गतं नलिन्या यया न दृष्टं तुहिनांशुबिम्बं  ।
उत्पत्तिरिन्दोरपि निष्फलैव दृष्टा विनिद्रा नलिनी न येन"  । ।
अत्र परस्पराविनोक्तिभङ्ग्या चकत्कारातिशयः  ।
विनाशब्दप्रयोगाभावेऽपि विनार्थविवक्षायं विनोक्तिरेवेयं  ।
एवं सहोक्तिरपि सहशब्दप्रयोगाभावेऽपि सहार्थविवक्षायां भवतीति बोध्यं  ।
23. Mahesvarabhatta’s Vijnapriya and 24. Anantadasa’s Locana (1400)

#<विनोक्तिर्यद्विनान्येन नासाध्वन्यदसाधु वा  । । साहित्यदर्पण १०.५५  । ।>#

नासाधु अशोभनं न भवति  ।
एवं च यद्यपि शोभनत्व एव पर्यवसानं तथाप्यशोभनत्वाभावमुखेन शोभनवचनस्यायमभिप्रायो यत्कस्यचिद्वर्णनीयस्याशोभनत्वं तत्परसन्निधेरेव दोषः  ।
तस्या पुनः स्वभावतः शोभनत्वमेवेति  ।
     ************* टीका *************
     #<विज्ञप्रियः>#

     (वि, घ) विनोक्त्यलङ्कारमाह---विनोक्तिरिति  ।
     व्याचष्टे---नासाध्विति  ।
     नञ्द्वयमुखेनोक्ते भावार्थं वक्तुमाह---एवं चेति  ।
     परसन्निधेरेव दोष इति  ।
     परसन्निधेर्यो दोषस्तदेवाशोभनत्वमित्यर्थः  ।
     #<लोचना>#

      शोभन एव पर्यवसानं "अभावस्य तु योऽभावो भाव एवावशिष्यतेऽ इति न्यायादित्यर्थः  ।
     ********** टीका संपूर्ण **********
यथा--
"विना जलदकालेन चन्द्रो निस्तन्द्रतां गतः  ।
विना ग्रीष्मोष्मणा मञ्जुर्वनराजिरजायत"  । ।
     ************* टीका *************
     #<विज्ञप्रियः>#

     (वि, ङ) विना जलदकालेनेति  ।
     निस्तन्द्रतां निर्मलतां  ।
     अत्र जलदकालादेव चन्द्रो मलिनो ग्रीष्मर्त्तौ च वनराजिरमञ्जुरिति प्रतीतेः  ।
     #<लोचना>#

     (लो, आ) निस्तन्द्रतां निर्मलतां  ।
     अत्र चन्द्रवनराज्योरनिर्मलत्वामञ्जुलत्वे जलदकालग्रीष्मकालहेतुके, निर्मलत्वमञ्जुलत्वे पुनः सहजधर्मादित्याशयः  ।
     ********** टीका संपूर्ण **********
"असाध्वशोभनं यथा--
"अनुयान्त्या जनातीतं कान्तं साधु त्वया कृतं  ।
का दिनश्रीर्विनार्केण का निशा शशिना विना"  । ।
     ************* टीका *************
     #<विज्ञप्रियः>#

     (वि, च) अनुयान्त्येति  ।
     सीतां प्रति अनसूयावाक्यमिदं  ।
     जनानीतं परिजनरहितं  ।
     #<लोचना>#

     (लो, इ) जनातीतं लोकान्तिकान्निर्जनस्थानं गतमिति यावत् ।
     ********** टीका संपूर्ण **********
"निरर्थकं जन्म गतं नलिन्या यया न दृष्टं तुहिनांशुबिम्बं  ।
उत्पत्तिरिन्दोरपि निष्फलैव दृष्टा विनिद्रा नलिनी न येन"  । ।
#<लोचना>#

(लो, ई) विभाता-विकसिता  ।
********** टीका संपूर्ण **********
अत्र परस्पराविनोक्तिभङ्ग्या चकत्कारातिशयः  ।
विनाशब्दप्रयोगाभावेऽपि विनार्थविवक्षायं विनोक्तिरेवेयं  ।
एवं सहोक्तिरपि सहशब्दप्रयोगाभावेऽपि सहार्थविवक्षायां भवतीति बोध्यं  ।
     ************* टीका *************
     #<विज्ञप्रियः>#

     (वि, छ) विनाशब्दाभावेऽपि तदर्थपर्यवसानेऽप्ययमलङ्कार इत्याह---निरर्थकमिति  ।
     अत्रेति  ।
     परस्परादर्शनादेव परस्परविनोक्तिभङ्गिलाभ इत्यर्थः  ।
     एवं सहोक्तिरपीति  ।
     तृतीयामात्रबलादित्यर्थः  ।
     #<लोचना>#

     (लो, उ) विनाशब्दाभावादत्र कथं विनोक्तिरित्याशङ्क्याह---विनाशब्देति  ।
     सहशब्दाभावे सहार्थविवक्षा, यथा "ततो भार्गवप्रौढाहड्कृतिकन्दलेन सहसा तद्भग्नमैशं धनुऽरिति  ।
     "वनश्रियं वसन्तेन ज्योत्स्त्रया तुहिनद्युतिं  ।
     कान्तया शून्यमालोक्य कस्य चेतो न दूयते"  । ।
     इत्यत्र न दूयत इत्यनेनासाधुत्वमुक्तप्रायमिति विनोकिरेव  ।
     ********** टीका संपूर्ण **********
25. Visvesvara Kavicandra: Camatkaracandrika (1400)
26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)

28. Simhabhupala: Rasarnavasudhakara (1400-1500)

29. Vamana: Kavyalamkarasutra, with Vrtti (1400-1500)

30. Rupa Gosvamin: Natakacandrika (1489–1564)

31. Rupa Gosvamin: Ujjvalanilamani (1489–1564)

32. Apayya dikshit: kuvalayananda (1535)

२२ विनोक्त्यलङ्कारः
विनोक्तिश्चेद्विना किंचित्रस्तुतं हीनमुच्यते।
विद्या हृद्यापि साऽवद्या विना विनयसंपदम्‌॥५९॥
यथा वा –
यश्च रामं न पश्येत्तु यं च रामो न पश्यति।
निन्दितः स भवेल्लोके स्वात्माप्येनं विगर्हते॥
अत्र च रामदर्शनेन विना हीनत्वं ‘विना’ शब्दमन्तरेणैव दर्शितम्‌॥५९॥
तच्चेत्किंचिद्विना रम्यं विनोक्तिः सापि कथ्यते।
विना खलैर्विभात्येषा राजेन्द्र! भवत; सभा॥६०॥
यथा वा –
आविर्भूते शशिनि तमसा मुच्यमानेव रात्रि-
र्नैशस्यार्चिर्हुतभुज इव च्छिन्नभूयिष्ठधूमा।
मोहेनान्तर्वरतनुरियं लक्ष्यते मुक्तकल्पा
गङ्गा रोधःपतनकलुषा गृह्णतीव प्रसादम्‌॥
अत्र तमःप्रभृतीन्विना निशादीनां रम्यत्वं ‘विना’ शब्दमन्तरेण दर्शितम्‌॥
33. Kavi Karnapura: Alankarakaustubha (around 1550)

34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)

अथ विनोक्तिः –

विनार्थसंबन्ध एव विनोक्तिः॥

हृद्यत्व चानुवर्तते। तच्च विनाकृत्य वस्तुनो रमणीयत्वारमणीयत्वाभ्यां बह्वति। अरमणीयत्वे यथा –

‘संपदा संपरिष्वक्तो विद्यया चानवद्यया।

नरो न शोभते लिके हरिभक्तिरसं विना ॥‘

यथा वा –

‘वदनं विना सुकविताः सदनं साध्वीं विना वनिताम्‌।

राज्यं विना धनितां न नितान्तं भवति कमनीयम्‌॥‘

रमणीयत्वे यथा –

पङ्कैर्विना सरो भाति सदः खलजनैर्विना।

कटुवर्णैर्विना काव्यं मानसं विषयैर्विना ॥

पूर्वा तु केवला, इयं तु दीपकानुकूला।

मिश्रिता यथा –

‘रागं विना विराजन्ते मुनयो मणयस्तु न ।

कौटिल्येन व्ना भाति नरो न कबरीभरः॥

अत्र प्रतिवस्तूपमानुकूला।

‘त्रासैर्विना विराजन्ते शूराः सन्मणयो यथा।

न दानेन विना भान्ति नृपा लोके द्विपा इव॥‘

अत्र श्लेषमूलोपमानुकूला ।

‘यथा तालं विना रागो यथा मानं विना नृपळ।

यथा दानं विना हस्ती तथा ज्ञानं विना यतिः॥  

पूर्वं क्रियागुणादिसंबन्ध आवश्यकः इह तूपमामाहात्म्यादवगतः स इति न तथा।

इयं च न केवलं विनाशब्दस्य सत्त्व एव भवति, अपि तु विनाशब्दार्थवाचकमात्रस्य। तेन नञ्‌,निर्‌,वि,अन्तरेण,ऋते,रहित,विकल इत्यादिप्रयोगे इयमेव।

निर्गुणः शोभते नैव विपुलाडम्बरोऽपि ना।

आपातरम्यषुष्पश्रीशोभितः शाल्मलिर्यथा॥

अलंकारभाष्यकारस्तु ‘नित्यसंबन्धानामसंबन्धवचनं विनोक्तिः’ इत्याह। तस्य मते तु नैतान्युदाहरणानि। इदं तूदाहरणम्‌-

मृणालमन्दानिलचन्दनानामुशीरशैवालकुशेशयानाम्‌।

वियोगदूरीकृतचेतनाया विनैव शैत्यं भवति प्रतीतिः।।

अत्र शैत्यस्याविनाभावेऽपि विनाभावो निबद्धः।

यथा वा –

‘शैत्यं विना न चन्द्रश्रीर्न दीपः प्रभया विना।

न सौगन्ध्यं विना भाति मालतीकुसुमोत्करः॥

अलंकारान्तरसमालिङ्गनाविर्भूतमेवास्या हृद्यत्वम्‌, न स्वतः।

तेनालंकारान्तरत्वमपि शिथिलमेवेत्यपि वदन्ति।

अथास्या ध्वनिः –

यथा-

विशालाभ्यामाभ्यां किमिह नयनाभ्यां फलमसौ

न याभ्यामालीढा परमरमणीया तव तनुः।

अयं तु न्यक्कारः श्रवणयुगलस्य त्रिपथगे

यदन्तर्नायातस्तव लहरिलीलाकलकलः।।

अत्र त्वद्दर्शनं विना नयनयोः त्वल्लहरिकोलाहलश्रवणं विना श्रवणयोश्चारमणीयत्वं फलप्रश्नधिक्काराभ्यां व्यज्यते। तस्य च भावध्वन्यनुग्राहकत्वेऽपि ध्वनिव्यपदेशत्वमव्याहतम्‌। अन्यथानुग्राहकत्वलक्षणसंकरोच्छेदापत्तेः। एवं च –

निरर्थकं जन्म गतं नलिन्या यया न दृष्टं तुहिनांशुबिम्बम्‌।

उत्पत्तिरिन्दोरपि निष्फलैव कृता विनिद्रा नलिनी न येन॥

इति कस्यचित्कवेः पद्यं विनोक्तिध्वनिरेव। परंतु परस्परविनोक्तिवशाद्वैलक्षण्यशालि।

इति रसगङ्गाधरे विनोक्तिप्रकरणम्‌
36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara

